
[image: image1.jpg]\. Kommunusamskipan

Foroya




R. C. Effersøesgøta 30
100 Tórshavn

Telefon +298 30 24 80

Telefaks +298 30 24 81

ksf@ksf.fo
www.ksf.fo
Innlendismálaráðið
Postboks 159  
Fo 110 Tórshavn 
   

Tórshavn, 23. apríl 2010
Viðv.   Uppskot til kunngerð um bunkring og flutning av oljulast.
 
Kommunusamskipan Føroya (KSF) hevur 31. mars 2010, fingið uppskot til kunngerð um bunkring og flutning av oljulast frá Innlendismálaráðnum til hoyringar. Svarfreistin er 23. apríl 2010. Hetta uppskot til kunngerð er í høvuðsheitum sama uppskot, sum var til hoyringar hjá KSF í september 2007. Fleiri av teimum viðmerkingunum, sum KSF tá hevði til uppskotið, eru tiknar til eftirtektar og fyriliggjandi uppskot er tillaga samsvarandi. 
Sum heild tekur KSF undir við kunngerðar uppskotinum og fegnast  um, at tað loksins sær út til, at vit fáa staðfest krøv til veitarar og móttakarar av olju í føroyskum havnum, umframt til tilbúgving í sambandi við slíkt virksemi. Tó hevur felagið framvegis nakrar viðmerkingar til uppskotið.
Í § 4 verður ásett at tað bert er loyvt at bunkra skip, flyta bunkersolju og oljulast, tá ið skip liggja bundin við bryggju.  
KSF metir, at henda áseting kann virka avmarkandi og verða við til at útiloka ávísar inntøkumøguleikar hjá føroyskum havnum og fyritøkum. Nógv skipaferðsla við stórum skipum fer framvið Føroyum. Fleiri av hesum skipum stinga so mikið djúpt, at tað ikki ber til at leggja til bryggju í Føroyum. Eintýðugt at áseta at hesi skip ikki kunna bunkra í Føroyum er óheppið. Er møguleikar at bunkra hesi skip, til dømis við tangabáti, undir tryggum viðurskiftum og samsvarandi góðkendum mannagongdum, so eigur hesin møguleikin ikki at verða útilokaður. Sjálvsagt skal hesin møguleikin á ongan hátt økja um váðan fyri oljudálking.   
Í  §16, petti 5  verður álagt kommununi at tryggja sær, at tað umborð á skipinum finst ein tilbúgvingarætlan, sum lýsir útgerð og mannagongdir. Hvørt skip, sum siglir, skal lúka treytir frá Skipaeftirlitinum, og tí átti tað at verið Skipaeftirlitið, sum setti fram krøv og tryggjar sær, at rætta útgerðin og mannagongdir annars eru tøkar á øllum skipum. Um tað eru kommunurnar, sum hvør í sínum lag áseta krøv um tilbúgvingarætlan umborð á skipum, ið skal lýsa útgerð og mannagongdir umborð, so er vandi fyri, at hesar verða ymiskar, alt eftir hvør Havn talan er um.  
Í øðrum londum skulu skip, sum bunkra, hava ein trygging, sum eitur ”Certificate of Insurance or Other Financial Security in Respect of Civil Liability for Bunker Oil Pollution Damage”. Hendan tryggingin eigur at verða kravd í Føroyum, í øllum førum, tá ið talan er um fremmand skip. Kravið um trygging eigur at verða ásett av Innlendismálaráðnum sum skjótast. Við hesum slepst undan at land og kommunurnar standa eftir við einari stórari rokning     
KSF hevur ikki aðrar viðmerkingar til uppskotið.
Vinarliga vegna Kommunusamskipan Føroya.

